
	
		
		
		
			
				
					
					
    



					
		
				
					

					Hafan
				
			
	
				
					

					Ar hap
				
			


		
				
					

					Mewngofnodi
				
			


		
				
					

					Gosodiadau
				
			


		
				
					

					Rhoi
				
			


		
				
					
					Ynglŷn â Wicidestun
				
			
	
				
					
					Gwadiadau
				
			





					
				
				
					
						[image: Wicidestun]


						
					
				

					
				
					
					
				

				
	    
Chwilio
	


		
					
				
			

		
		
			
			

			

			
			
				
					Tudalen:Diliau Meirion Cyf I.pdf/177

					

				

				
		
				
				    
Iaith
				
		
	
				
				    
Gwylio
				
		
	
				
				    
Golygu
				
		




				

			

			
				Prawfddarllenwyd y dudalen hon
		MARY JONES,


	Merch fechan Mr. a Mrs. Jones,
	Liverpool HouseDolgellau.


MAIR seirian, O mor siriol—a thelaid,
Yw'th olwg serchiadol;
Mae'th ruddiau mwyth ireiddiol,
A'u lliw'n deg fel meillion dol.


Mair ddestlus foddus ni fu—dewr eneth
Dirionach yn Nghymru;
Dy fam a'th dad ceinfad cu
Fywiogant wrth dy fagu.







		ARALLEIRIAD



O amrywiol ranau o'r Ysgrythyrau.


			JOB XIV






Dyn o'i fabandod, hyn sydd wir,
Amgylchir gan drallodion,

A'i ddyddiau sydd yn fyrion iawn,
A rhei'ny'n llawn helbulon.


Daw allan fel planhigyn îr,
Ond chwai ei tòrir ymaith,

Ac megys cysgod cilio wna,
Ni bydd ei yrfa'n hirfaith.


O Arglwydd, a agori di
Ar fy math i dy lygad?

A ddygi di y fi i farn,
Fy anwyl gadarn Geidwad?

